
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᖕᒥᒃᑰᖓᔪᖅ ᒪᓕᒐᓕᐅᕐᕕᐅᑉ ᑎᑎᕋᕐᕕᖓ ᐊᒻᒪᓗ 

ᑲᖏᖅᖠᓂᕐᒦᑦᑐᖅ, ᓄᓇᕗᒻᒥᑦ. ᐊᐅᓚᑦᑎᔨᒃᑯ ᐱᔨᑦᑎᕋᐃᔨᒃᑯᓪᓗ ᑲᑎᒪᔨᖏᑦ ᒪᓕᒐᓕᐅᕐᕕᐅᑉ 

ᖃᓄᐃᓕᐅᖁᔨᖃᑦᑕᖅᑐᑦ ᓈᒻᒪᒃᓴᖅᖢᑎᒡᓗ ᑮᓇᐅᔭᖅᑑᑎᖏᓐᓂᒃ ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦᑕ. ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐱᔪᖕᓇᖅᑎᑦᑎᔪᖅ ᑐᑭᖓᓂᑦ ᓄᓇᕗᒻᒥ 

ᓂᕈᐊᖅᑐᓕᕆᒃᑯᑦ ᐊᑐᖅᑕᐅᓂᖓᓄᑦ ᖃᓄᐃᑦᑑᓂᕋᐃᓗᑎᒃ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ 

ᐊᖓᔪᖅᑳᖓᑦᑕ. 

 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᑎᒃᑯᐊᖅᑕᐅᖃᑦᑕᖅᑐᖅ ᓄᓇᕗᒻᒥ ᑲᒥᓯᓇᒧᑦ ᐃᒪᓐᓈᖅᑐᖅᑕᐅᑉᓗᓂ 

ᒪᓕᒐᓕᐅᕐᕕᖕᒧᑦ ᐅᑭᐅᓄᑦ 7-ᓄᑦ ᐱᓕᕆᓂᐊᕐᓗᓂ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒥᓱᓂᒃ 

ᐊᔾᔨᒌᙱᑦᑐᓂᒃ ᒪᓕᒐᓕᕆᓂᒃᑰᖓᔪᓂᒃ ᐱᔭᒃᓴᐅᑎᖃᖃᑦᑕᖅᑐᖅ ᒪᓕᒃᖢᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᐱᖁᔭᖏᑦ ᐊᒻᒪᓗ ᐊᐱᖅᑯᑏᑦ ᒥᒃᓵᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖏᑦ. ᐊᖏᖃᑎᒌᒍᑎᒃᑯᑦ ᓄᓇᕗᒻᒥ 

ᒐᕙᒪᒃᑯᑦ ᑮᓇᐅᔭᓕᕆᔨᒃᑯᓪᓗ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᐅᓚᑦᑎᖃᑦᑕᕐᒥᔪᖅ ᓄᓇᓕᖕᒥᑦ ᐊᐱᖅᑯᑏᑦ 

ᒥᒃᓵᓄᑦ ᓂᕈᐊᖅᑎᑦᑎᓂᕐᓂᒃ ᒪᓕᒃᖢᒋᑦ ᐃᒪᐊᓗᐃᑦ ᒥᒃᓵᓄᑦ ᐱᖁᔭᖏᑦ. 

 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎᖃᖅᑐᖅ $2.850 ᒥᓕᔭᓐᓂᒃ 2017-18-ᒧᑦ 

ᐅᑭᐅᕆᔭᐅᔪᒧᑦ. ᑎᑎᕋᕐᕕᖕᒥᑦ ᐃᓚᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᒻᒪᓗ ᓯᑕᒪᐃᑦ ᐱᓕᕆᔩᑦ. 

ᐱᓕᕆᐊᒧᑦ ᐃᓂᐅᔪᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐃᑲᔪᖅᑎᖓ, ᑐᑭᒧᐊᒃᑎᑦᑎᔨ ᑮᓇᐅᔭᓄᑦ, 

ᐊᐅᓚᑦᑎᓂᕐᒧᑦ ᐊᒻᒪᓗ ᓂᕈᐊᒐᒃᓴᐃᑦ ᒥᒃᓵᓄᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᐃᑲᔪᖅᑎ ᐊᒻᒪᓗ 

ᑲᑉᐳᔾᔭᓅᖅᑐᑦ ᒥᒃᓵᓄᑦ ᐊᒻᒪᓗ ᐊᐅᓛᖅᑎᑦᑎᓂᕐᒧᑦ ᐃᑲᔪᖅᑎ. 

 
ᓂᕈᐊᖅᑎᑦᑎᓂᖃᖅᑎᓪᓗᒍ, ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑳᓐᑐᕌᒃᑎᑦᑎᖃᑦᑕᖅᑐᖅ 22- 

ᓂᒃ ᓂᕈᐊᖅᑐᓕᕆᔨᓂᒃ ᐊᒻᒪᓗ 31-ᓂᒃ ᓂᕈᐊᖅᑐᓕᕆᔨᐅᑉ ᐃᑲᔪᖅᑎᖏᓐᓂᒃ. ᓂᕈᐊᖅᐸᒌᕐᓇᐅᑎᓪᓗᒍ 

ᐊᒻᒪᓗ ᓂᕈᐊᕐᓇᐅᑉ ᐅᑉᓗᖓᓂᑦ, 47-ᓂᒃ ᓂᕈᐊᖅᑐᓕᕆᔨᐅᑉ ᑐᖏᓕᖏᓐᓂᒃ, 47-ᓂᒃ ᓂᕈᐊᕆᐊᖅᑐᕐᕕᖕᒥᑦ 

ᑎᑎᕋᖅᑎᓂᒃ ᐊᒻᒪᓗ 30-ᓂᒃ ᓂᕈᐊᖅᑎᓂᒃ ᐊᑎᓕᐅᕆᔨᓂᒃ ᐱᓕᕆᓚᐅᐱᓪᓚᒃᑎᑦᑎᖃᑦᑕᖅᑐᖅ. 

 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑳᓐᑐᕌᒃᑎᑦᑎᖃᑦᑕᖅᑐᖅ ᒪᓕᒐᓕᕆᔨᒥᒃ, ᑲᑉᐳᔾᔭᓅᖅᑐᑦ 

ᒥᒃᓵᓄᑦ ᐃᑲᔪᖅᑎᒥᒃ, ᓄᓇᙳᐊᓕᕆᔨᒥᒃ ᐊᒻᒪᓗ ᖃᕆᑕᐅᔭᒃᑯᑦ ᓂᕈᐊᖅᑏᑦ ᒥᒃᓵᓄᑦ ᐊᐅᓚᑦᑎᓂᕐᒧᑦ 

ᐃᑲᔪᖅᑎᒥᒃ. 



 
 
 

ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᓐᓄᑦ ᐋᖅᑭᒃᓯᒪᔪᖅ 
 
 
 

 
** ᐱᓕᕆᑎᑕᐅᖃᑦᑕᖅᑐᑦ ᓂᕈᐊᖅᑎᑦᑎᓂᖃᖅᑎᓪᓗᒍ 

 
 
 

ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎ ($000) 
 

 2017-2018 2018-2019 2019-2020 2020-2021 
ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑲᖓᑦᑕ 

2,823 1,283 1,283 1,488 

 

 
 

 1 2018-2020 ᐱᓕᕆᐊᒃᓴᓄᑦ ᐸᕐᓇᐅᑎ 

ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦ 

ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑳᖓᑦᑕ 
ᐃᑲᔪᖅᑎᖓ 

ᑐᑭᒧᐊᒃᑎᑦᑎᔨ ᑮᓇᐅᔭᓄᑦ, 
ᐊᐅᓚᑦᑎᓂᕐᒧᑦ ᐊᒻᒪᓗ 

ᓂᕈᐊᒐᒃᓴᐃᑦ 
ᒥᒃᓵᓅᖓᔪᓂᒃ 

ᑲᑉᐳᔾᔭᓅᖅᑐᑦ ᒥᒃᓵᓄᑦ 
ᐊᒻᒪᓗ ᐊᐅᓛᖅᑎᑦᑎᓂᕐᒧᑦ 

ᐃᑲᔪᖅᑎ 

ᐊᐅᓚᑦᑎᓂᕐᒧᑦ ᐊᒻᒪᓗ 
ᐊᐅᓛᖅᑎᑦᑎᓂᕐᒧᑦ 

ᐃᑲᔪᖅᑎ 

22 
ᓂᕈᐊᖅᑐᓕᕆᔩᑦ** 

31 
ᓂᕈᐊᖅᑐᓕᕆᔨᐅᑉ 
ᐃᑲᔪᖅᑎᖏᑦ** 
 

124 
ᓂᕈᐊᖅᑐᓕᕆᓂᕐᒧᑦ 

ᐱᓕᕆᔩᑦ** 



 
 
 

ᐱᔭᒃᓴᐅᑎᖓᑦ 
 

ᑎᑎᕋᕐᕕᖓ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐱᔾᔪᑎᒋᔭᖓ ᐋᖅᑭᐅᒪᔪᒥᒃ ᒪᓕᒃᑕᐅᓂᐊᖅᑐᒥᒃ 
ᑐᑭᓕᖕᒥᑦ ᐱᔪᖕᓇᐅᑎᒋᔭᐅᔪᑦ ᐃᓱᒪᖅᓱᕈᖕᓇᕐᓂᕐᓗ ᐊᑐᖅᑕᐅᓂᖓᓄᑦ ᓄᓇᕗᒻᒥᐅᓄᑦ ᐊᒻᒪᓗ 
ᐊᔾᔨᒌᒃᑎᑦᑎᓂᒃᑯᑦ ᐃᓚᐅᖃᑕᐅᔪᖕᓇᕐᓂᖏᓐᓄᑦ ᓇᓗᓇᐃᖅᓯᓗᑎᒃ ᖃᓄᐃᖓᓂᕆᔭᖓᓂᒃ 
ᓂᕈᐊᖅᑎᑦᑎᓂᕐᓄᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓄᑦ ᓂᕈᐊᕈᑕᐅᔪᑦ. 

 
 

ᒪᓕᒐᕆᔭᖏᑦ 
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐱᓕᕆᐊᖃᕐᓂᐊᖅᑐᖅ ᐃᒪᓐᓇᐃᓕᐅᕐᓗᓂ: 

• ᐃᑲᔪᖅᑐᐃᓗᓂ ᐃᓚᐅᖃᑕᐅᓂᖏᓐᓄᑦ ᓂᕈᐊᖅᑎᐅᔪᓗᒃᑖᑦ ᓄᓇᕗᒻᒥᑦ; 

• ᐊᔪᕐᓇᙱᑎᒋᐊᕐᓗᒍ ᓂᕈᐊᖅᑎᓗᒃᑖᑦ ᓂᕈᐊᖃᑕᐅᓂᖏᓐᓄᑦ ᐱᔪᒪᒍᑎᒃ, ᐃᓱᒪᒋᓗᒍ 
ᐊᔾᔨᐅᖏᑦᑐᓂᒃ ᑎᑭᑕᐅᖃᑦᑕᕐᓂᕆᔭᖓ ᓄᓇᕗᑦ, 

• ᒥᑭᓛᒃᑰᖅᑎᓪᓗᒋᑦ ᑐᓗᖅᑕᕈᑕᐅᔪᑦ ᓂᕈᐊᒐᒃᓴᐅᔪᒪᔪᓄᑦ; 

• ᖃᐅᔨᒪᑎᒋᐊᕐᓗᒋᑦ ᐃᓄᓗᒃᑖᑦ ᐋᖅᑭᐅᒪᔪᓂᒃ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᓄᑦ; 

• ᓄᓇᕗᒻᒥ ᐊᑐᖅᑕᐅᔪᑦ ᐅᖃᐅᓯᓂᒃ ᐊᑐᖃᑦᑕᕐᓗᑎᒃ ᑐᑭᓯᐅᒪᔾᔪᑎᓄᑦ; 

• ᐱᓕᕆᖃᑎᒋᓗᒋᑦ ᐊᓯᖏᑦ ᐃᓂᐅᔪᑦ ᓄᓇᕗᑦ ᐃᓗᐊᓂᑦ, ᑲᓇᑕᒥᑦ ᐊᓯᖏᓐᓂᓪᓗ 
ᓄᓇᕐᔪᐊᕐᒥᑦ ᓂᕈᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᑎᒥᐅᔪᑦ; 

• ᐃᖢᐊᓛᒃᑰᕆᐊᖅᑐᒃᑯᑦ ᐊᐅᓚᓪᓗᒋᑦ ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ; 

• ᐃᓚᓕᐅᑎᓗᒋᑦ ᐊᑐᖅᑕᐅᔪᖕᓇᖅᑐᑦ ᒪᓕᒐᐃᑦ ᐊᐅᓚᑦᑎᔪᑦ ᓂᕈᐊᖅᑎᑦᑎᓂᕐᓂᒃ 
ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ ᐱᓕᕆᐊᕆᓂᐊᕐᓗᒋᑦ ᐊᔾᔨᐅᖏᑦᑐᓂᒃ 
ᑎᑭᑕᐅᖃᑦᑕᕐᓂᖓᓂᒃ ᐱᑕᖃᓕᕌᖓᑦ ᓄᓇᕗᒻᒥᑦ; 

• ᕿᒥᕐᕈᓗᒋᑦ ᓂᕈᐊᖅᑎᑦᑎᓂᕐᒧᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᕙᓪᓕᐊᓂᐅᔪᖅ, 
ᐃᓕᑦᑎᓂᐊᕐᓗᓂ ᐊᑐᖃᑦᑕᖅᓯᒪᔪᕐᒥᑦ ᑎᑭᐅᑎᔪᒪᓂᕐᒧᑦ ᐱᔭᐅᔭᕆᐊᖃᖅᑐᓂᒃ ᓄᓇᕗᒻᒥᐅᓄᑦ. 

ᐱᓕᕆᐊᕆᓗᐊᖅᑕᖓᑦ 
 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐊᐅᓚᑦᑎᖃᑦᑕᖅᑐᖅ ᓄᓇᕗᒻᒥ ᓂᕈᐊᖅᑎᑦᑎᓂᕐᓂᒃ 
ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ, ᐃᓚᒋᔭᐅᑉᓗᑎᒃ ᐊᖏᖃᑎᒌᖕᓂᐅᔪᓄᑦ ᐊᓯᖏᓐᓂᒃ 
ᐱᔾᔪᔾᔨᓂᒃ ᐊᐅᓚᑦᑎᓂᕐᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᓂᒃ ᓯᓚᑖᒎᖅᑐᓂᒃ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᒧᑦ ᐱᖁᔭᐅᑉ. 

 
ᐱᒋᐊᕐᓗᓂ 2019-ᒥᑦ, ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐱᓕᕆᐊᖃᕐᓂᐊᖅᑐᑦ 
ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᕐᓂᒃ ᐃᓚᐅᑉᓗᑎᒃ ᒪᐃᔭᓄᑦ ᑲᑎᒪᔨᖏᓐᓄᓪᓗ ᐊᒻᒪᓗ 
ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᑲᑎᒪᔨᓂᒃ. 

 
 

ᒪᓕᒐᖅ 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ ᓯᑎᐱᕆ 2003-ᒥᑦ. 
ᒪᓕᒃᑕᐅᔭᕆᐊᖃᖅᑐᖅ ᓄᓇᕗᒻᒥ ᓂᕈᐊᖅᑎᑦᑎᓂᐅᔪᓗᒃᑖᓄᑦ ᐊᒻᒪᓗ ᑕᒪᐅᓇᒥᐊᖅ 
ᓂᕈᐊᖅᑎᑦᑎᓂᕐᓄᑦ ᐊᒻᒪᓗ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᕐᓄᑦ 1 . 

 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ 

 
ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᐱᖁᔭᖅ ᐊᑐᓕᓚᐅᖅᑐᖅ ᔭᓄᐊᕆ 2014-ᒥᑦ. 
ᒪᓕᒃᑕᐅᔭᕆᐊᖃᖅᑐᖅ ᓄᓇᕗᒻᒥ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᐅᔪᓗᒃᑖᓄᑦ ᓄᓇᕗᒻᒥᑦ, 
ᐃᓚᐅᙱᖦᖢᑎᒃ ᐃᒥᐊᓗᐃᑦ ᒥᒃᓵᓄᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ. 

 
 

ᐱᓕᕆᐊᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᒻᒪᓗ ᑎᑎᕋᕐᕕᖓᑕ 
ᐊᑐᐊᒐᓕᐅᕆᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐊᑐᐊᒐᓕᐅᖃᑦᑕᖅᑐᖅ ᐊᐅᓚᑦᑎᓂᐊᕐᓗᑎᒃ 
ᑭᑐᓗᒃᑖᓄᑦ ᓂᕈᐊᖅᑎᑦᑎᓂᕐᓂᒃ, ᑕᒪᐅᓇᒥᐊᖅ ᓂᕈᐊᖅᑎᑦᑎᓂᕐᓂᒃ, ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᕐᓂᒃ. ᐊᑐᐊᒐᐃᑦ ᑐᓂᓯᖃᑦᑕᖅᑐᑦ ᑐᙵᕕᖕᓂᒃ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ 
ᓂᕈᐊᖅᑎᑦᑎᓂᖃᕐᓂᐊᕐᓗᑎᒃ ᐊᔾᔨᒌᖓᔪᒥᒃ ᐊᒻᒪᓗ ᐱᔭᒃᓴᐅᑎᖃᕐᓂᒃᑰᖓᔪᒥᒃ, ᐊᒻᒪᓗ ᑲᒪᖃᑦᑕᖅᑐᑦ 
ᒪᓕᒃᑕᐅᒐᓗᐊᕐᓂᖏᓐᓄᑦ ᒪᓕᒐᐅᔪᑦ. 

 
1ᐱᖁᔭᖅ ᓂᕈᐊᕐᓂᖃᖅᑎᑦᑎᓂᕐᒧᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᐅᖃᖅᓯᒪᔪᖅ ᓅᑉᐸᓪᓕᐊᓂᕐᒧᑦ 
ᐅᑉᓗᕆᔭᐅᔪᑦ ᕼᐋᒻᓚᒃᑯᓐᓄᑦ ᓂᕈᐊᖅᑎᑦᑎᓂᕐᓄᑦ ᐱᒋᐊᕐᓂᐊᖅᑐᖅ ᐅᒃᑑᐱᕆ 1, 2018-ᒥᑦ ᐊᒻᒪᓗ ᐊᑐᓕᕐᓗᓂ ᐄᐳᕆ 1, 2019-ᒥᑦ.. 

ᒪᓕᒃᑕᐅᔭᕆᐊᖃᖅᑐᓕᕆᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐱᓕᕆᖃᑎᖃᐃᓐᓇᖃᑦᑕᖅᑐᖅ ᓂᕈᐊᒐᒃᓴᓂᒃ, 
ᑮᓇᐅᔭᓕᕆᔨᓂᒃ ᐊᒻᒪᓗ ᐱᔫᒥᓵᕆᓂᕐᒧᑦ ᐊᐅᓚᑦᑎᔨᓂᒃ ᒪᓕᒃᑕᐅᑦᑎᐊᕋᓗᐊᕐᓂᖏᓐᓄᑦ ᐱᖁᔭᐃᑦ. 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐃᑲᔪᖃᑦᑕᖅᑐᖅ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒥᒃ, 
ᐸᓯᔭᒃᓴᓕᕆᔨᒃᑯᑦ ᑲᓇᑕᒥᑦ ᐊᒻᒪᓗ ᐳᑭᖅᑕᓕᖕᓂᑦ ᖃᐅᔨᓴᐃᑎᓪᓗᒋᑦ ᓯᖁᒥᑦᑎᓂᐅᔪᓂᒃ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᒃ. 
ᒪᓕᒃᑕᐅᔭᕆᐊᓕᖕᓄᑦ ᐋᖅᑭᒃᓯᓯᒪᔪᑦ ᑖᑉᑯᐊ ᐱᓕᕆᖃᑎᒌᒍᖕᓇᖁᑉᓗᒋᑦ ᑐᓂᐅᑎᖃᑦᑕᐅᑎᓂᖏᓪᓗ 
ᑐᑭᓯᐅᒪᔾᔪᑎᓂᒃ ᐊᑑᑎᖃᖁᑉᓗᒍ. 

• ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑏᑦ ᐊᑐᖅᑕᐅᖃᑦᑕᖅᑐᑦ ᐃᓗᐃᑦᑑᑦᑎᐊᕐᓂᕐᒧᑦ 
ᑲᒥᓯᓇᒧᑦ ᐃᓄᖕᒧᑦ ᐱᕋᔭᖕᓂᕐᒧᑦ ᐸᓴᒋᔭᐅᓯᒪᔪᒧᑦ, ᐸᓯᔭᐅᖏᖔᕐᓗᓂ ᐱᕋᔭᖕᓂᐅᔪᒧᑦ. 
ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᑦ ᐃᓚᐅᔪᖕᓇᖅᑐᑦ: ᐊᑭᓖᑎᑕᐅᓗᓂ, ᐃᓄᓗᒃᑖᓄᑦ 
ᐊᑕᐅᓯᕐᒧᓪᓘᓐᓃᑦ ᒪᒥᐊᓪᓗᓂ, ᐃᓱᒪᒋᔭᐅᔪᖕᓃᕐᕕᐅᔪᒪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᕐᓗᒋᑦ, ᐊᒻᒪᓗ ᓄᓇᓕᖕᒥᑦ ᐱᓕᕆᑎᑕᐅᓗᓂ. ᐳᑭᖅᑕᓖᑦ ᐊᒻᒪᓗ ᓂᕈᐊᖅᑐᓕᕆᔨᒃᑯᑦ 
ᐊᖓᔪᖅᑲᖓᑦ ᑐᓂᓯᖃᑦᑕᖅᑐᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓯᓇᒧᑦ ᐃᑲᔫᑕᐅᓂᐊᖅᑐᓂᒃ 
ᖃᐅᔨᔾᔪᑕᐅᓂᐊᖅᑐᓂᒃ ᒪᓕᒃᑕᐅᔭᕆᐊᓕᖕᓄᑦ ᐊᖏᖃᑎᒌᒍᑎᒥᒃ ᐊᑐᖅᐸᑦ ᓈᒻᒪᒐᔭᕐᒪᖔᑦ. 

 
ᐋᖅᑭᒋᐊᖅᓯᓂᐅᔪᖅ ᓇᐃᓈᖅᓯᒪᔪᑦ ᑎᒍᔭᐅᔪᓄᑦ ᐊᑐᖅᑕᐅᔪᒃᓴᓄᑦ ᒪᓕᒐᕋᓛᓄᑦ ᑐᓂᓯᔪᖅ 
ᐳᑭᖅᑕᓕᖕᓄᑦ ᐊᑐᖅᑕᐅᖔᕈᖕᓇᖅᑐᒥᒃ ᐊᑭᓖᑎᑦᑎᓂᕐᒧᑦ ᓂᕈᐊᒐᒃᓴᐅᔪᓂᒃ ᑮᓇᐅᔭᓕᕆᔨᖏᓐᓄᓪᓗ 
ᐱᓕᕆᐊᖃᓚᐅᙱᓐᓂᖏᓐᓄᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓂᒃ 
ᐊᐅᓚᖅᑎᓪᓗᒋᓪᓗ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑎᑎᕋᕐᕕᖓᓐᓄᑦ ᐃᓱᓕᖅᑳᖅᑎᓐᓇᒍ ᐅᑉᓗᕆᔭᐅᔪᑦ 
ᓂᕈᐊᖅᑎᑦᑎᓂᕐᒧᑦ ᐅᑉᓗᕆᔭᐅᔪᑦ ᐊᓂᒍᖅᑎᓪᓗᒋᑦ. 

 
ᒪᓕᒃᑕᐅᔪᒃᓴᐃᑦ ᐊᒻᒪᓗ ᑕᑕᑎᒐᒃᓴᐃᑦ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᐃᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᐃᑦ ᐅᖃᖅᓯᒪᔪᖃᖅᑐᑦ ᑕᑕᑎᒐᒃᓴᐅᔪᓂᒃ ᐊᑐᖅᑕᐅᔭᕆᐊᖃᖅᑐᓂᒃ ᓂᕈᐊᖅᑎᑦᑎᓂᕐᒥᑦ 
ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒥᑦ. ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓᑕ 
ᐱᓕᕆᐊᕆᖃᑦᑕᖅᑕᖏᑦ ᑕᑕᑎᕆᐊᓖᑦ ᐊᒻᒪᓗ ᐃᓚᐅᔪᑦ ᒪᓕᒃᑕᐅᔪᒃᓴᐃᑦ ᑐᓂᑉᓗᒋᓪᓗ ᓂᕈᐊᒐᒃᓴᓄᑦ, 
ᑮᓇᐅᔭᓕᕆᔨᓄᑦ ᐊᒻᒪᓗ ᐃᓄᓗᒃᑖᓄᑦ ᐱᔭᐅᔪᖕᓇᖅᖢᑎᒃ. 

 
ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᒋᔭᖏᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᖃᑦᑕᖅᑐᖅ ᐊᐅᓚᖦᖢᒋᓪᓗ ᐱᓕᕆᔨᐅᔪᑦ 
ᑎᑎᕋᕐᕕᖓᓂᑦ. 

ᖃᓄᐃᓕᐅᖁᔨᓃᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᖃᓄᐃᓕᐅᖁᔨᖃᑦᑕᖅᑐᖅ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᓄᑦ, 
ᓂᕈᐊᒐᒃᓴᓄᑦ, ᑮᓇᐅᔭᓕᕆᔨᓄᑦ ᐊᒻᒪᓗ ᑭᓇᑐᐃᓐᓇᕐᒧᑦ ᐱᔫᒥᓵᕆᓂᖃᖅᑐᒧᑦ. ᖃᓄᐃᓕᐅᖁᔨᓃᑦ 
ᐃᓕᑕᖅᓯᒪᓂᒃᑯᑦ ᐃᓚᒋᔭᐅᔪᓂᒃ ᐱᓕᕆᐊᖑᙱᑦᑐᓂᒃ ᒪᓕᒐᕐᒧᑦ, ᐅᕝᕙᓘᓐᓃᑦ ᐱᔭᐅᔭᕆᐊᖃᖅᑐᑦ 
ᐊᔾᔨᐅᖏᑦᑐᒥᒃ ᐊᑐᕐᓂᖃᖅᑎᑎᓪᓗᒋᑦ. 

 

ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ 
ᑭᒡᓕᖏᓐᓂᒃ ᕿᒥᕐᕈᔨᑦ 

 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐃᑲᔪᖃᑦᑕᖅᑐᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᑭᒡᓕᖏᓐᓂᒃ ᕿᒥᕐᕈᔨᒃᑯᑦ ᐱᔭᒃᓴᐅᑎᖏᓐᓂᒃ ᐱᓕᕆᐊᖃᕐᓗᑎᒃ ᒪᓕᒃᖢᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᐃᓚᐅᔪᑦ ᑐᓂᓯᑉᓗᑎᒃ ᓄᓇᙳᐊᓂᒃ ᐊᒻᒪᓗ ᓄᓇᙳᐊᓕᐅᕈᔾᔨᑉᓗᑎᒃ. 
ᑭᖑᓪᓕᕐᒥᑦ ᒪᓕᒐᙳᖅᓯᒪᔪᖅ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᑭᒡᓕᖏᓐᓂᒃ ᕿᒥᕐᕈᔨᒃᑯᑦ 
ᕿᒥᕐᕈᓂᕆᓂᐊᖅᑕᖓᑦ ᐅᑭᐅᕐᒥᑦ 2022. 

 

ᐃᒪᓐᓈᖅᑑᑏᑦ ᐊᒻᒪᓗ ᐋᖅᑭᒋᐊᖅᓯᓃᑦ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐃᒪᓐᓈᖅᑐᐃᖃᑦᑕᖅᑐᖅ ᐋᖅᑭᒋᐊᕆᐊᖃᖅᑐᓂᒃ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓂᑦ. 
ᐃᒪᓐᓈᖅᑑᑕᐅᔪᑦ ᐱᖃᑦᑕᖅᑐᑦ ᐱᔭᕆᐊᖃᖅᑐᓂᒃ ᓂᕈᐊᖅᑎᑦᑎᓃᑦ ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓃᑦ ᐊᐅᓚᑕᐅᑦᑎᐊᕋᓗᐊᕐᓂᖏᓐᓄᑦ ᐃᖢᐊᖅᑐᒃᑯᑦ ᐊᑑᑎᖃᖅᑐᒃᑯᓪᓗ, ᐊᒻᒪᓗ 
ᑕᑯᒃᓴᐅᑎᑦᑎᔪᖅ ᓄᓇᕗᒻᒥ ᐃᓅᖃᑎᒌᖕᓂᕐᒧᑦ ᐃᒃᐱᒋᓂᕆᔭᐅᔪᓂᒃ. 

 
ᐃᓄᓗᒃᑖᓂᒃ ᖃᐅᔨᒪᑎᑦᑎᓂᖅ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᑐᑭᓯᐅᒪᔾᔪᑎᓕᐅᖃᑦᑕᖅᑐᖅ ᐊᒻᒪᓗ 
ᑐᓂᐅᖅᑲᐅᑎᒋᑉᓗᒋᑦ ᐃᓄᓗᒃᑖᓄᑦ ᐱᔾᔪᑎᖃᖅᑐᓂᒃ ᓂᕈᐊᖅᑎᑦᑎᓂᐅᔪᓂᒃ ᐊᒻᒪᓗ ᐊᐱᖅᑯᑎᓄᑦ 
ᓂᕈᐊᖅᑎᑦᑎᓂᐅᔪᓂᒃ. ᑐᑭᓯᐅᒪᔾᔪᑏᑦ ᓄᓇᕗᒻᒥ ᐊᑐᖅᑕᐅᔪᓂᒃ ᐅᖃᐅᓯᖏᑦᑎᒎᖓᔪᑦ ᐊᒻᒪᓗ 
ᐱᔭᐅᔪᖕᓇᖅᖢᑎᒃ ᓄᓇᕗᒻᒥᐅᓗᒃᑖᓄᑦ. 

ᓯᕗᓪᓕᖅᐸᐅᑎᔭᐅᖅᑲᐅᑕᐅᓂᐊᖅᑐᑦ 2017-2018-ᒥᑦ 
 

ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ 
 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᒫᑦᓯ-ᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ ᐱᐊᓂᒃ ᐊᒻᒪᓗ 
ᐅᐊᐃᓂᓂᒃ ᓂᐅᕕᕐᕕᖕᒧᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᖁᔨᓚᐅᖅᑐᖅ ᑲᖏᖅᖠᓂᕐᒥᑦ ᐊᒻᒪᓗ 
ᐃᖃᓗᒃᑑᑦᑎᐊᕐᒥᑦ. ᐊᐱᖅᑯᑎᓄᑦ ᓂᕈᐊᖅᑎᑦᑎᓂᖃᓚᐅᖅᑐᖅ ᒪᐃ 1, 2017-ᒥᑦ. ᑕᒪᕐᒥᒃ ᓄᓇᓖᒃ 
ᓂᕈᐊᓚᐅᖅᑐᑦ ᐅᒃᑯᐃᖅᓯᖁᔨᑉᓗᑎᒃ ᐱᐊᓂᒃ ᐊᒻᒪᓗ ᐅᐊᐃᓂᓂᒃ ᓂᐅᕕᕐᕕᖕᒥᑦ ᓄᓇᓕᖓᓐᓂᑦ. 

ᐸᕐᓇᒃᐸᓪᓕᐊᓃᑦ 2017-ᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ 
 

• 22 ᓂᕈᐊᖅᑐᓕᕆᔩᑦ ᑎᒃᑯᐊᖅᑕᐅᓚᐅᖅᑐᑦ ᐊᐅᓚᑦᑎᓂᐊᕐᓗᑎᒃ ᐅᒃᑑᐱᕆ 30- 
ᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒥᑦ ᑕᓪᓕᒪᒋᓕᖅᑕᖓᓄᑦ ᒪᓕᒐᓕᐅᕐᕕᐅᑉ. 
ᐊᔪᕈᖕᓃᖅᓴᐃᓂᖃᓚᐅᖅᑐᒍᑦ ᓂᕈᐊᖅᑐᓕᕆᔨᓂᒃ ᔪᓚᐃᒥᑦ, ᐋᒋᓯᒥᑦ ᐊᒻᒪᓗ ᓯᑎᐱᕆᒥᑦ. 22 
ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖏᑦ ᐋᖅᑭᒃᓯᒪᓕᖅᑐᑦ ᑭᒡᒐᖅᑐᖅᑕᐅᕝᕕᖕᓂᑦ ᑐᑭᓯᐅᒪᔾᔪᑎᓂᒃ 
ᑐᓂᓯᖃᑦᑕᕐᓂᐊᕐᓗᑎᒃ ᓂᕈᐊᒐᒃᓴᙳᕈᒪᔪᓄᑦ, ᑮᓇᐅᔭᓕᕆᔨᓄᑦ ᐊᒻᒪᓗ ᐃᓄᓗᒃᑖᓄᑦ, ᐊᒻᒪᓗ 
ᓂᕈᐊᕈᖕᓇᕐᓂᐊᕐᓗᑎᒃ ᓂᕈᐊᖅᐸᒌᕐᓇᐅᔪᓂᑦ. 

• ᖁᑦᑎᖕᓂᖅᓴᓄᑦ ᐃᓕᓐᓂᐊᖅᑎᓄᑦ ᑐᕌᖓᔪᒥᒃ ᐱᓕᕆᓚᐅᖅᑐᑦ ᐱᓕᕆᖃᑎᒋᑉᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ. ᐱᓕᕆᐊᖑᔪᖅ ᐃᓕᓐᓂᐊᖅᑎᓂᒃ ᐅᑭᐅᓕᖕᓂᑦ 15-ᓗ ᐅᖓᑖᓄᓪᓗ 
ᐱᓕᕆᓂᐊᕐᓗᑎᒃ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᖃᖅᑎᓪᓗᒍ ᓂᕈᐊᖅᑎᓂᒃ ᐊᑎᓕᐅᕆᔨᐅᓂᕐᒧᑦ 
ᐊᒻᒪᓗ ᓂᕈᐊᕆᐊᖅᑐᕐᕕᖕᒥᑦ ᑎᑎᕋᖅᑎᐅᓂᕐᒧᑦ. ᐱᕕᖃᕐᓂᐅᔪᖅ ᐱᒻᒪᕆᐅᔪᒥᒃ 
ᑐᓂᓯᓂᐊᖅᑐᖅ ᐱᔪᖕᓇᐅᑎᖃᕐᓂᕐᒧᑦ ᐱᓕᕆᔨᒋᔭᐅᓗᑎᒃ ᒪᓕᒐᓕᐅᕐᕕᖕᒧᑦ ᓂᕈᐊᕐᓂᐊᕐᓗᑎᒃ 
ᒪᓕᒐᓕᐅᖅᑎᓂᒃ. 

• ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᖢᑎᒃ ᐃᑲᔪᖅᖢᒋᓪᓗ ᑮᓇᐅᔭᒃᑯᑦ CIVIX- 
ᑯᓐᓄᑦ ᐱᓕᕆᐊᖃᕐᓂᐊᕐᓗᑎᒃ ᐃᓕᓐᓂᐊᖅᑎ ᓂᕈᐊᖅᑐᖅ-ᒧᑦ ᑐᕌᖓᔪᒥᒃ. ᐱᓕᕆᐊᖅ 
ᑐᓂᓯᔪᖅ ᐃᓕᓐᓂᐊᕐᕕᖕᓄᑦ ᐱᕝᕕᐅᔪᖕᓇᖅᑐᓂᒃ ᐊᒻᒪᓗ ᐱᕕᖃᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᓂᒃ ᓂᕈᐊᖃᑕᐅᓂᕐᒧᑦ ᒪᓕᒐᓕᐅᖅᑎᖏᓐᓂᒃ ᐃᓚᒋᔭᐅᓗᓂ ᑭᑐᓗᒃᑖᓂᒃ 
ᓂᕈᐊᖅᑎᑦᑎᓂᕐᒧᑦ. ᐱᓕᕆᐊᖅ ᑐᓂᓯᔪᖅ “ᐱᓕᕆᓂᖅ ᐊᑐᕐᓗᓂᔾᔪᒃ” ᐱᓕᕆᓂᑯᖃᓕᕐᓗᑎᒃ 
ᓯᕗᓂᒃᓴᒥᑦ ᐱᔪᖕᓇᐅᑎᖃᕐᓂᖓᓐᓄᑦ ᐃᑲᔪᕐᓗᑎᒃ ᓂᕈᐊᕐᓂᕐᒥᒃ ᒪᓕᒐᓕᐅᖅᑎᖓᓐᓂᒃ. 

• ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᖃᕆᑕᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᑦ ᐱᐅᓯᒋᐊᖅᑕᐅᓯᒪᓕᖅᑐᖅ 
ᐱᔨᑦᑎᕋᐃᑦᑎᐊᒃᑲᓐᓂᕐᓂᖅᓴᐅᓂᐊᕐᒪᑕ ᓄᓇᕗᒻᒥᐅᓂᒃ ᐱᔪᒪᔪᓂᒃ ᓂᕈᐊᖅᑎᑦᑎᓂᐅᑉ ᒥᒃᓵᓄᑦ 
ᐊᒻᒪᓗ ᐊᐱᖅᑯᑎᓄᑦ ᓂᕈᐊᖅᑎᑦᑎᓂᕐᒧᑦ ᒥᒃᓵᓄᑦ ᑐᑭᓯᐅᒪᔾᔪᑎᓂᒃ ᓄᓇᕗᒻᒥᑦ. 

ᐅᑉᓗᒥᒨᓕᖓᓕᖅᑐᐃᓂᖅ ᒪᓕᒐᕐᒥᒃ 

ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᑐᓂᐅᑎᖃᓚᐅᖅᑐᖅ ᐱᖁᔭᒃᓴᖅ 49-ᒥᒃ, ᐱᖁᔭᖅ 
ᕼᐋᒻᓚᒃᑯᓐᓂᑦ ᑲᑎᒪᔨᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᓂᕈᐊᖅᑎᑦᑎᓂᖃᖅᑎᑦᑎᓂᕐᒥᒃ 
ᔫᓂ 2017-ᒥᑦ. ᐊᔾᔨᒌᓕᖅᑎᑦᑎᓂᖅ ᓄᓇᓕᖕᒥᑦ ᐱᔪᖕᓇᖅᑎᑦᑎᔨᓄᑦ ᓂᕈᐊᖅᑎᑦᑎᓂᕐᒧᑦ 
ᐱᖁᔭᕐᒥᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖏᓐᓄᑦ ᐊᑐᓕᕐᓂᐊᖅᑐᖅ ᐄᐳᕆ 1, 2019- 
ᒥᑦ ᒪᓕᒃᑕᐅᔪᒃᓴᖃᖅᑎᑦᑎᓂᐊᖅᑐᖅ ᕼᐋᒻᓚᐅᔪᓗᒃᑖᓄᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᐊᓛᓗᒃᑖᓄᑦ 
ᓂᕈᐊᖅᑎᑦᑎᓂᕐᓂᒃ. ᐱᖁᔭᒃᓴᖅ 49 ᐊᖏᕈᑕᐅᓚᐅᖅᑐᖅ ᔫᓂ 8, 2017-ᒥᑦ. 

• ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦ ᐊᔾᔨᒌᙱᑦᑐᓂᒃ ᑲᑎᒪᖃᑕᐅᔪᓃᓚᐅᖅᑐᖅ ᐅᑭᐅᖑᓚᐅᖅᑑᑉ 
ᐃᓗᐊᓂᑦ ᑐᓴᕐᕕᒋᓂᐊᕐᓗᒋᑦ ᑐᓂᓯᓗᓂᓗ ᑐᑭᓯᐅᒪᔾᔪᑎᓂᒃ ᐱᖁᔭᒃᓴᖅ 49 ᒥᑭᓵᓄᑦ 
ᕼᐋᒻᓚᐅᔪᓄᑦ, ᐃᓕᓐᓂᐊᖅᑐᓕᕆᔨᐊᓛᓄᑦ, ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓄᑦ ᐊᒻᒪᓗ ᐃᓄᓗᒃᑖᓄᑦ. 
ᐃᓚᒋᔭᐅᓚᐅᖅᑐᖅ ᐅᑭᐅᑦ 7 ᐊᓂᒍᖅᑐᑦ ᐃᓗᐊᓂᑦ ᐊᒥᓱᐃᖅᑕᖅᖢᒋᑦ ᑕᑯᕋᓐᓈᖅᑎᑦᑎᓃᑦ ᐊᒻᒪᓗ 
ᐅᖃᓪᓗᕆᒃᓴᐅᑎᓃᑦ ᐊᕕᒃᑐᖅᓯᒪᔪᕐᒥᑦ ᑲᑎᒪᓂᐅᔪᓂᒃ ᒪᐃᔭᓄᑦ, NAM-ᑯᓐᓄᑦ, CNDEA-ᑯᓐᓄᑦ 
ᐊᒻᒪᓗ ᑕᐅᑐᒐᖃᖅᑐᓄᑦ ᑲᑎᕐᒪᔪᓄᑦ. 

 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓ ᐃᑲᔪᓚᐅᖅᑐᖅ ᐃᖅᑲᖅᑐᐃᔪᓕᕆᔨᒃᑯᓐᓂᒃ 
ᐋᖅᑭᒋᐊᖅᓯᓂᕐᒧᑦ ᓇᐃᓈᖅᓯᒪᔪᑦ ᑎᒍᔭᐅᔪᓄᑦ ᐊᑐᖅᑕᐅᔪᒃᓴᓄᑦ ᒪᓕᒐᕋᓛᓂᑦ. ᐋᖅᑭᒋᐊᖅᓯᓂᖅ 
ᐳᑭᖅᑕᓕᖕᓂᑦ ᑐᓂᓯᔪᖕᓇᖅᑎᑦᑎᔪᖅ ᐊᑭᓖᑎᑦᑎᓂᕐᒥᒃ ᓂᕈᐊᒐᒃᓴᓄᑦ ᐊᒻᒪᓗ ᑮᓇᐅᔭᓕᕆᔨᖏᓐᓄᑦ 
ᐱᓕᕆᐊᖃᙱᑦᑐᓄᑦ ᑮᓇᐅᔭᐃᑦ ᒥᒃᓵᓄᑦ ᐅᓂᑉᑳᑦ ᐅᑎᖅᑎᑦᑕᕆᐊᓕᖕᓂᑦ ᐅᑉᓗᕆᔭᐅᔪᓂᒃ 
ᓂᕈᐊᖅᑎᑦᑎᓂᐅᑉ ᐅᑉᓗᕆᔭᖏᑦ ᐊᓂᒍᖅᑎᓪᓗᒋᑦ. 

ᓯᕗᓪᓕᖅᐸᐅᑎᓂᐊᖅᑕᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ 
ᑎᑎᕋᕐᕕᖓᑕ 2018-2021-ᒧᑦ 

 
ᓯᕗᓪᓕᖅᐸᐅᑎᔭᐅᓂᐊᖅᑐᑦ 2018-2019 

• ᐊᑐᐊᒐᓕᐅᕐᓗᑎᒃ, ᒪᓕᒃᑕᐅᔪᒃᓴᓂᒃ ᐊᒻᒪᓗ ᑕᑕᑎᕆᐊᓕᖕᓂᒃ ᐱᓕᕆᖃᑎᒋᓗᒋᑦ ᓄᓇᓕᖕᒧᑦ 
ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ ᐊᑐᖅᑕᐅᓂᐊᖅᑐᓂᒃ ᒪᐃᔭᓄᑦ ᐊᒻᒪᓗ ᑲᑎᒪᔨᓄᑦ 
ᓂᕈᐊᖅᑎᑦᑎᓂᕐᓂᑦ. 

• ᐊᑐᐊᒐᓕᐅᕐᓗᑎᒃ, ᒪᓕᒃᑕᐅᔪᒃᓴᓂᒃ ᐊᒻᒪᓗ ᑕᑕᑎᕆᐊᓕᖕᓂᒃ ᐱᓕᕆᖃᑎᒋᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᖅᑕᐅᓂᐊᖅᑐᓂᒃ ᐃᓕᓐᓂᐊᖅᑐᓕᕆᔨᐊᓛᒃᑯᓐᓄᑦ ᓂᕈᐊᖅᑎᑦᑎᓂᕐᓂᑦ. 

• ᐱᓕᕆᐊᖃᕐᓗᑎᒃ ᓴᙱᔪᒥᒃ ᑐᓴᐅᒪᖃᑦᑕᐅᑎᓕᕆᓂᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ ᓄᓇᕗᒻᒥᐅᓂᒃ 
ᓂᕈᐊᖅᑎᑦᑎᓂᕐᒧᑦ ᐊᓯᐊᙳᖅᑐᓂᒃ ᐱᔪᓂᒃ ᐱᖁᔭᒃᓴᖅ 49-ᒥᑦ, ᐱᖁᔭᖅ ᕼᐋᒻᓚᐅᔪᓂᒃ 
ᓂᕈᐊᖅᑎᑦᑎᓂᖃᖅᑎᑦᑎᓂᕐᒧᑦ. 

• ᐊᑐᐊᒐᓕᐅᕐᓗᑎᒃ ᑮᓇᐅᔭᖃᖅᑎᑦᑎᓂᕐᒧᑦ ᑲᑐᔾᔨᖃᑎᒌᓂᒃ ᐊᔭᐅᖅᑐᐃᓂᖃᖅᑐᓂᒃ 
ᐃᓚᐅᖃᑕᐅᖁᔨᓂᕐᒧᑦ ᒪᒃᑯᒃᑐᓂᒃ ᓄᓇᕗᒻᒥᑦ ᐱᔪᖕᓇᐅᑎᖃᖅᑐᓕᕆᓂᕐᒧᑦ. 

• ᑐᒃᓯᕋᐅᑎ ᐆᒃᑐᖁᔨᓂᕐᒧᑦ-ᓕᐅᕐᓗᑎᒃ ᕿᒥᕐᕈᔭᐅᓂᐊᕐᓗᓂ ᐱᓕᕆᔨᐅᔪᑦ ᖃᓄᐃᖓᓂᖏᓐᓄᑦ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓᓄᑦ. 

• ᑐᒃᓯᕋᐅᑎ ᐆᒃᑐᖁᔨᓂᕐᒧᑦ-ᓕᐅᕐᓗᑎᒃ ᒪᓕᒐᓕᕆᔨᐅᓂᐊᖅᑐᒧᑦ, ᓄᓇᙳᐊᓕᕆᔨᐅᓂᐊᖅᑐᒧᑦ, 
ᑲᑉᐳᔾᔭᓅᖅᑐᓕᕆᔨᐅᓂᐊᖅᑐᒧᑦ, ᐊᒻᒪᓗ ᓂᕈᐊᖅᑏᑦ ᑐᑭᓯᐅᒪᔾᔪᑎᖏᓐᓂᒃ ᖃᕆᑕᐅᔭᒥᑦ 
ᑐᖅᑯᖅᑕᐅᓯᒪᕝᕕᖓᓐᓄᑦ ᐃᑲᔪᐃᔨᐅᓂᐊᖅᑐᒧᑦ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ. 

• ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᑦ. 

• ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᑦ. 

• ᐊᐅᓚᓪᓗᒋᑦ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖏᑦ. 

• ᐱᕕᖃᖅᑎᑦᑎᓗᓂ ᐱᓕᕆᔨᓄᑦ ᐊᔪᕈᖕᓃᖅᓴᖅᑕᐅᓂᖏᓐᓄᑦ ᑲᓇᑕᒥᑦ ᑲᑐᔾᔨᖃᑎᒌᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᓂᕐᒧᑦ ᐊᔪᕈᖕᓃᖅᓴᐃᓂᕐᒧᑦ. 

• ᐃᓚᐅᓗᑕ 7-ᒋᔭᖓᓂᑦ ᐅᖃᖅᑏᑦ ᒪᕐᕈᐃᖅᑕᖅᖢᑎᒃ ᐅᑭᐅᑉ ᐃᓗᐊᓂᑦ ᒪᒃᑯᒃᑐᑦ 
ᒪᓕᒐᓕᐅᕐᕕᒡᔪᐊᕐᒦᑎᓪᓗᒋᑦ ᐅᑭᐊᒃᓵᕐᒥᑦ 2018-ᒥᑦ. 

• ᐃᓚᐅᓗᑕ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖑᔪᑦ ᑲᑎᒪᓂᕆᖃᑦᑕᖅᑕᖏᓐᓂᑦ. 

ᓯᕗᓪᓕᖅᐸᐅᑎᔭᐅᓂᐊᖅᑐᑦ 2019-2020 

• ᐊᐅᓚᓪᓗᒋᑦ ᕼᐋᒻᓚᐅᔪᓄᑦ ᓂᕈᐊᖅᑎᑦᑎᓂᓗᒃᑖᑦ ᑲᑎᒪᔨᓄᑦ, ᒪᐃᔭᓄᑦ ᐊᒻᒪᓗ ᑲᑎᒪᔨᓄᑦ 
ᐃᓕᓐᓂᐊᖅᑐᓕᕆᔨᐊᓛᓗᒃᑖᓄᑦ ᐅᒃᑑᐱᕆ 28, 2019-ᒥᑦ. 

• ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒐᓕᐅᖅᑎᓄᑦ ᒪᓕᒡᓗᒋᑦ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖏᑦ. 

• ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᐃᔭᓄᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᑦ (ᐅᒃᑑᐱᕆ 28, 2019 ᑭᖑᓂᐊᒍᑦ). 

• ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᑦ. 

• ᐊᐅᓚᓪᓗᒋᑦ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖏᑦ. 

• ᐃᓚᐅᓗᑕ ᑲᓇᑕᒥᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖑᔪᑦ ᑲᑎᒪᓂᕆᖃᑦᑕᖅᑕᖏᓐᓂᑦ. 

• ᐱᕕᖃᖅᑎᑦᑏᓐᓇᕐᓗᑕ ᐱᓕᕆᔨᓂᒃ ᐊᔪᕈᖕᓃᖅᓴᖅᑕᐅᖃᑦᑕᕐᓂᖏᓐᓄᑦ ᑲᓇᑕᒥᑦ ᑲᑐᔾᔨᖃᑎᒌᑦ 
ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᓂᕐᒧᑦ ᐊᔪᕈᖕᓃᖅᓴᐃᓂᕐᒧᑦ. 

• ᐸᕐᓇᒃᐸᓪᓕᐊᒋᐊᕐᓗᑕ ᐅᒃᑑᐱᕆ 25, 2021-ᒧᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᓄᑦ. 
 

ᓯᕗᓪᓕᖅᐸᐅᑎᔭᐅᓂᐊᖅᑐᑦ 2020-2021 

• ᐊᐅᓚᓪᓗᒋᑦ ᑕᒪᐅᓇᒥᐊᖅ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᑦ. 

• ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐊᐱᖅᑯᑎᓄᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖏᑦ. 

• ᐊᐅᓚᓪᓗᒋᑦ ᓄᓇᓕᖕᒥᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ ᒪᓕᒡᓗᒋᑦ ᐃᒥᐊᓗᐃᑦ ᒥᒃᓵᓄᑦ 
ᐱᖁᔭᖏᑦ. 

• ᑲᔪᓯᓗᓂ ᐸᕐᓇᒃᐸᓪᓕᐊᓂᖅ ᐅᒃᑑᐱᕆ 25, 2021-ᒧᑦ ᓄᓇᕗᒻᒥ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᓄᑦ. 

• ᑲᔪᓯᓗᓂ ᐱᕕᖃᖅᑎᑦᑏᓐᓇᕐᓗᑕ ᐱᓕᕆᔨᓂᒃ ᐊᔪᕈᖕᓃᖅᓴᖅᑕᐅᖃᑦᑕᕐᓂᖏᓐᓄᑦ ᑲᓇᑕᒥᑦ 
ᑲᑐᔾᔨᖃᑎᒌᑦ ᓂᕈᐊᖅᑐᓕᕆᓂᕐᒧᑦ ᐱᓕᕆᔨᐅᓂᕐᒧᑦ ᐊᔪᕈᖕᓃᖅᓴᐃᓂᕐᒧᑦ. 

• ᐃᑲᔪᕐᓗᒋᑦ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᑭᒡᓕᖏᓐᓂᒃ ᕿᒥᕐᕈᔨᓄᑦ ᐸᕐᓇᒃᐸᓪᓕᐊᑎᓪᓗᒋᑦ 
2022-ᒥᑦ ᕿᒥᕐᕈᓂᖓᓐᓄᑦ. 

ᐱᓕᕆᐊᒃᓴᐃᑦ ᒥᒃᓵᓄᑦ 

ᓇᐃᓈᖅᓯᒪᔪᖅ 
ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ 

ᑎᑎᕋᕐᕕᖓr 

 
2017-2018 

ᓇᓚᐅᑦᑖᖅᑕᐅᔪᑦ 

 
2018-2019 

ᓇᓚᐅᑦᑖᖅᑕᐅᔪᑦ 

 
2019-2020 
ᐸᕐᓇᐅᑕᐅᔪᑦ 

 
2020-2021 
ᐸᕐᓇᐅᑕᐅᔪᑦ 

$000 PYs $000 PYs $000 PYs $000 PYs 

ᐱᓕᕇᓐᓇᐅᔭᖅᑐᑦ 
ᑮᓇᐅᔭᓕᐊᖏᑦ 

 
818 

 
5 

 
634 

 
5 

 
634 

 
5 

 
634 

 
5 

ᐱᓕᕆᓚᐅᐱᓪᓚᒃᑐᑦ 
ᑮᓇᐅᔭᓕᐊᖏᑦ 

 
249 

  
- 

  
- 

  
- 

 

ᑮᓇᐅᔭᖅᑖᖑᔪᑦ ᑐᓂᕐᕈᓯᐊᓪᓗ 25 
 

25 
 

25 
 

25 
 

ᑕᒃᐸᒃᑯᐊᑐᐃᓐᓇᐃᑦ 
ᑲᑎᖦᖢᒋᑦ 

 
1,092 

  
659 

  
659 

  
659 

 

ᐊᓯᖏᑦ ᐊᐅᓛᖅᑎᑦᑎᓂᕐᒧᑦ 
ᑲᒪᒋᔭᐅᓂᖓᓄᓪᓗ 

 

ᐃᖏᕐᕋᔭᖕᓂᖅ 258 
 

80 
 

80 
 

80 
 

ᐊᑐᖅᑕᐅᔪᑦ ᐱᖁᑏᓪᓗ 154 
 

50 
 

50 
 

56 
 

ᓂᐅᕕᖅᑕᐅᔪᓄᑦ ᐱᔨᑦᑎᕋᐅᑏᑦ 377 
 

80 
 

80 
 

80 
 

ᐱᔨᑦᑎᕋᐃᓂᕐᒧᑦ ᑳᓐᑐᕌᒃᑕᐅᔪᑦ 782 
 

270 
 

270 
 

353 
 

ᐊᑭᓕᐅᑏᑦ 56 
 

40 
 

40 
 

156 
 

ᐊᓯᖏᑦ ᐊᑐᕐᓂᑯᐃᑦ 77 
 

77 
 

77 
 

77 
 

ᐱᖁᑎᒋᔭᐅᔪᑦ - 
       

ᖃᕆᑕᐅᔭᐃᑦ ᐃᓚᖏᓪᓗ 27 
 

27 
 

27 
 

27 
 

ᑕᒃᐸᒃᑯᐊᑐᐃᓐᓇᐃᑦ 
ᑲᑎᖦᖢᒋᑦ 

 
1,731 

  
624 

  
624 

  
829 

 

ᑲᑎᓗᒃᑖᖅᖢᒋᑦ 2,823 5 1,283 5 1,283 5 1,488 5 

 
 
 

 
 

2018-2020 ᐱᓕᕆᐊᒃᓴᓄᑦ ᐸᕐᓇᐅᑎ 10 



 


	ᑎᑎᕋᖅᑕᐅᔪᖅ ᓄᓇᕗᒻᒥ ᓂᕈᐊᖅᑐᓕᕆᔨᒃᑯᓐᓄᑦ ©2017
	ᐱᔾᔪᑎᖃᖅᑐᖅ ᑎᑎᕋᕐᕕᖓᓂᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ
	ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᐱᓕᕆᔨᖏᓐᓄᑦ ᐋᖅᑭᒃᓯᒪᔪᖅ
	ᑎᑎᕋᕐᕕᖓᓄᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑮᓇᐅᔭᖅᑑᑎ ($000)
	ᐱᔭᒃᓴᐅᑎᖓᑦ
	ᒪᓕᒐᕆᔭᖏᑦ
	ᐱᓕᕆᐊᕆᓗᐊᖅᑕᖓᑦ
	ᒪᓕᒐᖅ
	ᐱᓕᕆᐊᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᐊᒻᒪᓗ ᑎᑎᕋᕐᕕᖓᑕ
	ᐊᑐᐊᒐᓕᐅᕆᓂᖅ
	ᒪᓕᒃᑕᐅᔭᕆᐊᖃᖅᑐᓕᕆᓂᖅ
	ᒪᓕᒃᑕᐅᔪᒃᓴᐃᑦ ᐊᒻᒪᓗ ᑕᑕᑎᒐᒃᓴᐃᑦ
	ᓄᓇᕗᒻᒥ ᓂᕈᐊᖅᑐᓕᕆᔨᒃᑯᑦ ᑲᒪᒋᔭᖏᑦ
	ᖃᓄᐃᓕᐅᖁᔨᓃᑦ
	ᓄᓇᕗᒻᒥ ᓂᕈᐊᕐᒃᑐᓕᕆᓂᕐᒧᑦ ᑭᒡᓕᖏᓐᓂᒃ ᕿᒥᕐᕈᔨᑦ
	ᐃᒪᓐᓈᖅᑑᑏᑦ ᐊᒻᒪᓗ ᐋᖅᑭᒋᐊᖅᓯᓃᑦ
	ᐃᓄᓗᒃᑖᓂᒃ ᖃᐅᔨᒪᑎᑦᑎᓂᖅ

	ᓯᕗᓪᓕᖅᐸᐅᑎᔭᐅᖅᑲᐅᑕᐅᓂᐊᖅᑐᑦ 2017-2018-ᒥᑦ
	ᐊᐅᓚᓪᓗᒋᑦ ᐊᐱᖅᑯᑎᓄᑦ ᓂᕈᐊᖅᑎᑦᑎᓃᑦ
	ᐸᕐᓇᒃᐸᓪᓕᐊᓃᑦ 2017-ᒥᑦ ᑭᑐᓗᒃᑖᓂᒃ ᓂᕈᐊᖅᑎᑦᑎᓂᕐᒧᑦ
	ᐅᑉᓗᒥᒨᓕᖓᓕᖅᑐᐃᓂᖅ ᒪᓕᒐᕐᒥᒃ

	ᓯᕗᓪᓕᖅᐸᐅᑎᓂᐊᖅᑕᖏᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᑦᑕ ᑎᑎᕋᕐᕕᖓᑕ 2018-2021-ᒧᑦ
	ᓯᕗᓪᓕᖅᐸᐅᑎᔭᐅᓂᐊᖅᑐᑦ 2018-2019
	ᓯᕗᓪᓕᖅᐸᐅᑎᔭᐅᓂᐊᖅᑐᑦ 2019-2020
	ᓯᕗᓪᓕᖅᐸᐅᑎᔭᐅᓂᐊᖅᑐᑦ 2020-2021

	ᑮᓇᐅᔭᐃᑦ ᒥᒃᓵᓄᑦ ᓇᐃᓈᖅᓯᒪᔪᑦ

